
Inatsisartut suleriaasianni §37 naapertorlugu apeqquteqaatinut nassiussannut qujanaq. 
Apeqqutit matuma kinguliani ataasiakkaarlugit allanneqarput, akissummillu 
malitseqarlutik. 

1. Angallannermut kiffartuussinissamut isumaqatigiissutissat, maanna ilaasunik 
angallassinermut tunngasuni isumaqatigiissutaasut atorunnaarpata 
atuutilersussat, isumaqatiginninniutigalugit aallartinneqareerpat? 

Piffissamut kiffartuussinermut isumaqatigiissuteqarfiusussamut tullermut suliassat ukiaq 
manna pilersaarusiorneqarlutik aallartinneqassapput. Suliamut tassunga ilutigitillugu 
Inatsisartuni Naalakkersuisunilu ilaasortat 6.-7. oktober 2018-imi Attaveqaatit pillugit 
Isumasioqatigiinnissamut qaaqquakka. Isumaqatiginninniarnernik suli 
aallartitsisoqanngilaq. 

2. Angallannermut kiffartuussinissamut isumaqatigiissutissani Naalakkersuisut 
suut toqqammavigalugillu anguniagassaraat? 

2018-imut Aningaasanut Inatsimmi kontomut pingaarnermut 72.20.05 oqaasertaliussaq 
nr. 1 aamma nr. 2 innersuussutigerusuppakka. 

3. Angallannermut kiffartuussinissamut isumaqatigiissutissat tulliit maanna 
atuuttunit annertunerusumik innuttaasut pisariaqartitaannut 
naammassinninnissaat Naalakkersuisut qanoq iliorlutik qulakkeerniarpaat? 

Naalakkersuisut taamaallaat Aningaasanut Inatsisip akuerineqarnerani 
aningaasaqarnermut sinaakkusiussassatut Inatsisartunit aalajangerneqartut iluanni 
kiffartuussinissamut isumaqatigiissuteqarsinnaapput. Aningaasat atorlugit innuttaasunut 
iluaqutaasumik annertunerpaamik angallattoqarnissaa Naalakkersuisut anguniagaraat. 

Aammalu naggasiullugu ilanngussinnaavara ukiakkut ataatsimiinnissap ingerlanerani 
Inatsisartunut Naalakkersuisunullu ilaasortat attaveqaqatigiinnerpiaq pillugu seminar
ertitsinissamut qaaqqussamaarakkit nunatsinni attaveqaatitigut pissutsit 
pitsanngorsarneqarnissaat pillugit ataatsimoorluni sulisoqarnissaa anguniarlugu. 

